
Kisa maladi mennenjokok la ye?

Maladi mennenjokok la mache avék infeksyon ki soti nan yon bakteri ki rele Neisseria meningitidis.
Gen 2 varyete prensipal nan maladi mennenjokok la: Mennenjit mennenjokok ak mennenjokosemi.
Mennenjit mennenjokok se yon infeksyon manbran (ki rele “mennen;j” yo) ki vlope sévo ak kolonn
vetebral moun. Mennenjokosemi se yon infeksyon ki nan san moun, epi ki kapab aji sou lot kote nan
ko moun lan.

Kisa Neisseria meningitidis ye?

Neisseria meningitidis se bakteri yo konn jwenn nomalman nan goj ak nan nen moun. Anviwon 5 a
15% moun gen bakteri sa yo, san sa pa fé yo vin malad. Yo ka rele moun sa yo “pote”. Moun Ki pote
yo gen bakteri a selman pou yon tan kout. Nomalman, bakteri a ale, epi moun sa yo kapab vin gen plis
rezistans kont infeksyon apre sa. Nan kek ka ki pa rive souvan, bakteri a konn antre nan san moun lan,
pou ale nan mambran ki vliope kolonn vétebral la ak sevo a, sa ki lakdz yon maladi grav.

Kouman bakteri a gaye?

Bakteri a ka soti nan bouch yon moun, pou li antre sou yon 16t moun (nan krache). Bakteri a ka antre
sou ou sélman si ou pran yon kontak ki pre avek yon moun ki infekte. Sa ki rele kontak Ki pre, se lé ou
bo ak yon moun, oswa bwé nan menm boutéy, oswa sevi avek menm ve, fouchet, oubyen kiye pou
manje ak bwe, oswa fimen nan menm sigaret ak yon moun ki infekte; oubyen si ou rete nan yon
distans ki ant 3 ak 6 pye avék yon moun ki infekte, epi moun lan touse oswa eténye.

Kouman yo dyagnostike yon maladi mennenjokok?

Pou dyagnostike yon moun ki montre siy ak sentonm maladi a, yo pran bakteri nan likid kolonn
vetebral li (mennenjit) oswa nan san li (mennenjokosemi) pou yo fé kilti nan laboratwa. Sa kapab pran
jiska 72 edtan pou yo konnen rezilta tes yo. Kapab gen yon dyagnostik ki fét pi bong, si yo gade likid
ki soti nan kolonn vétebral moun lan anba yon mikwoskop. Anpil fwa, yo konn fé yon dyagnostik
prelimine dapre siy ak sentonm yo, anvan yo rive jwenn rezilta tés laboratwa yo.

Kisa ki siy ak sintonm maladi a?

Mennenjit mennenjokok:

Nan pami siy ak sintonm mennenjit yo, ka genyen kdmansman lafyév, kou réd, maltet, anvi vomi, vomi,
ak/oswa konfizyon nan lespri moun lan. Chanjman nan konpotman, tankou konfizyon, oswa le moun lan
domi anpil, oswa le li difisil pou leve nan domi, se sentonm inpotan maladi sa a. Moun lan ka genyen
yon chofi, tankou nan men oswa nan pye li. Pou tibebe, sél siy ki ka paret pou maladi a, se si tibebe a
paret pi bouke pase jan li konn ye, oswa si li paret gen plis tandans fé kole, oubyen si li manje mwens
pase nomal. Lé tibebe gen mennenjit, yo konn gen lavyév, men se pa yon siy ki sétin pou maladi sa a.
Chak fwa yon moun gen sintonm sa yo, li dwe we yon medsin san pédi tan.

Mennenjokosemi:

Nan pami siy ak sintonm mennenjokosemi yo, kapab genyen yon lafyev ki parét yon sél kou, oswa
frison, oswa yon feblés oubyen yon fatig ki pa nomal pou moun lan. Moun lan ka ginyin yon chofi,
tankou nan men oswa nan pye li. Chak fwa yon moun gen sentonm sa yo, li dwe wé yon medsin san
pédi tan.

Ki tretman ki ginyn pou maladi sa yo?

Yo sevi ak antibyotik pou trete moun ki ginyn mennenjit mennenjokok oswa mennenjokosemi. Si yon
moun te fe yon kontak pre avék moun ki malad la nenpot lé pandan 2 semenn anvan maladi a paret,
moun sa a ka bezwen pran antibyotik tou. Tretman prevantif pou moun ki te fé kontak pre avék moun
ki malad la dwe komanse pi boné ke posib, men pi bon lé a se anvan 24 édtan pase, apre yo rekonnet
maladi a.

Pou kisa yo dwe trete moun ki fé kontak pre avek yon moun ki gin

maladi a?

Yo fe tretman antibyotik pou moun ki fé kontak pre avek yon moun ki gin maladi mennenjokok paske
bakteri ki lakoz maladi a kapab pase ant moun ki infekte a avek 10t moun, 1é gen kontak ki fet avek sa
ki soti nan bouch (krache) moun ki infekte a. Antibyotik la ap touye bakteri a, pou anpeche maladi.

Eske gin yon vaksen pou anpeche moun pran maladi a?

Wi. Genyen sa yo rele polisakarid mennenjokok kwadrivalan, ak vaksen mennenjokok konjige, ki bay
pwoteksyon kont 4 sewotip (sougwoup) maladi mennenjokok, ki se A, C, W, ak Y. Vaksen
sewogroup B pou maladi mennenjokok la bay pwoteksyon kont maladi mennenjokok sewogwoup B.

e Vaksen mennenjokok konjige a (Menactra ak Menveo) rekomande pou timoun ki ginyn 11
oubyen 12 an, ak pou timoun pi jenn Ki ginyn pwoblem sante tankou asplenni (sa ki vle di tou,
anemi falsifom), oubyen pou ba yo li anvan yo ale nan yon peyi kote moun konn gin maladi
mennenjokok la anpil. Etidyan ki ginyn ant 16 ak 18 an yo dwe resevwa yon doz rapél, oubyen
premye vaksen an si yo pako vaksinen. Yo rekomande tou pou bay etidyan k ap komanse nan
inivésite, ak rekri nan lame, ak I0t etidyan ki fek antre nan yon lekol kom pansyonne, epi ki
pako pran vaksen an, vaksen mennenjokok konjige a.

e Vaksen sewogroup B pou maladi mennenjokok la (Bexsero ak Trumenba) rekomande pou
moun ki ginyen yon pwoblém sante ki mete yo anfas yon danje, epi ki ginyen laj 10 an
oubyen plis (tankou: moun ki gin pwoblem nan larat oubyen moun yo retire larat yo, moun
ki gen defisyans konpozan konplemanté ki pésistan, moun ki pral vwayaje nan peyi kote
gin anpil ka maladi mennenjokok,moun k ap travay avék mikwob N. meningitides nan
labotatwa, epi moun ki te pran kontak avek maladi a pandan yon epidemi), men vaksen an
meét sevi tou pou I0t adolesan oubyen jenn gason ak jenn fi ki gin ant laj 16 ak 23 an, si
egzamen klinik yo pemét sa.

e Vaksen polisakarid mennenjokok kwadrivalan an (Menomune) bay pwoteksyon tou kont 4
varyete (A, C, W, Y) nan 13 sewogroup (sougwoup) nan pami N. meningitidis ki konn lakoz
maladi grav yo. Yo rekomande li pou moun ki ginyen laj 56 an oubyen plis, si yo ginyen yon
pwoblém sante ki ka mete yo anfas yon gwo danje si yo atrape maladi sa.

Si ou bezwen konnen si pitit ou dwe, oubyen si li pa dwe pran nenpot nan vaksen sa yo, mande
pwofesyonnél swen sante ou.

Lwa nan Massachusetts yo egzije pou etidyan plen tan ki prale nan inivesite oswa nan lekol ki gen klas
9yem rive 12yem, ki pral rete la kom pansyonné pou domi nan lekol sa yo oswa nan yon dotwa pou
plizye moun ki gin lisans oswa otorizasyon lekol ak inivesite a, resevwa vaksen an, osinon pou yo
siyen yon papye renonsman ki di yo pa vle pran vaksen an. Lwa sa a pa aplikab pou vaksen B pou
maladi mennenjokok la. Ou ka jwenn plis infomasyon sou egzijans legal sa a nan yon dokiman MDPH
ki rele “Information about Meningococcal Disease and Vaccination and Waiver for Students at
Residential Schools and Colleges.” [Enfomasyon sou Maladi Mennenjokok ak sou Vaksen li, ak
Renonsman pou Etidyan ki Pansyonné nan Lekol ak Inivesite.]

Kisa mwen dwe fé si mwen te pran kontak avek yon moun ki ginyen

maladi mennenjokok?

Si ou te te pran yon kontak pre aveék yon moun ki ginyen maladi mennenjokok, ou dwe rele
pwofesyonnél swen sante ou pou mande | yon antibyotik. Si ou te pran kontak avek yon moun Ki gin
maladi a, san se pa te yon kontak ki pre, ou dwe veye sintonm maladi a, epi kontakte pwofesyonnel
swen sante a touswit, si sintonm sa yo paréet sou ou.

Eske gin sikonstans ki ka pémét mwen rete san pran antibyotik apre

mwen pran yon kontak ki pre avek yon moun malad ki gen mennenjit?
Wi. Gin plizye kalite mikwob, tankou bakteri oubyen viris, ki ka lakdz yon moun gin mennenijit. Se
seélman maladi kose pa bakteri mennenijit yo ki egzije pou yo trete moun ki pran kontak ki pre avek
yon moun ki gen maladi a avek antibiotik. Si ou gin kesyon sou mennenjit oubyen sou sa ou dwe fé le
ou pran kontak avek moun ki gen maladi a, kontakte pwofesyonnel swen sante ou.

Ki kote mwen ka jwenn plis infomasyon?
e Pwofesyonnél swen sante ou

e Depatman Sante Piblik Massachusetts, Divizyon Epidemyoloji ak Iminizasyon nan nimewo (617)
983-6800, oswa nan nimewo gratis (888) 658-2850, oswa nan potay entenet MDPH la ki nan adrés
http://www.mass.gov/dph/

e Depatman Sante nan kote ou rete a (gade nan anye telefon lan, nan seksyon gouvénman an)

